
Annotatsiya. Ushbu maqolada bozorni modifikatsiyalashda sotish hajmini oshirish, 

iste’molchilar ishonchini qozonish, yangi bozor segmentlariga tovarni chiqarish, mijozlar 

e’tibori va qiziqishini ushbu firma chiqarayotgan tovarlarga qaratish, xaridorlarni tovarni 

intensiv iste’molini rag‘batlantirish orqali amalga oshirish masalalari ko‘rib chiqilgan. 

Kalit so‘zlar: Tovar, ishlab chiqarish, innovatsion faoliyat, korxonalar, 

diversifikatsiya, moliyaviy barqarorlik. 

Аннотация: В данной статье рассматриваются вопросы модификации рынка 

путем увеличения объемов продаж, завоевания доверия потребителей, вывода 

товаров на новые сегменты рынка, концентрации внимания и интереса покупателей 

к товарам, производимым данной компанией, а также стимулирования покупателей 

к интенсивному потреблению. товары. 

Ключевые слова: Товар, производство, инновационная деятельность, 

предприятия, диверсификация, финансовая устойчивость. 

Abstract. This article examines the issues of market modification by increasing the 

volume of sales, gaining the trust of consumers, releasing goods to new market segments, 

focusing the attention and interest of customers on the goods produced by this company, 

and encouraging customers to intensively consume the goods. 

Key words: Product, production, innovative activity, enterprises, diversification, 

financial stability. 

 

Iqtisodiyoti rivojlangan mamlakatlar tajribasi shuni ko‘rsatadiki, iqtisodiyotda 

innovatsiyalar keng joriy etilishi halqaro miqyosdagi raqobatbardoshlikni oshirib, 

barqaror rivojlanish uchun mustaxkam zamin yaratadi.  Tovar innovatsiyasi yangi tovarni 

ishlab chiqish va qo‘llashni kuzda tutadi va amalga oshirish shakli bo‘yicha tovar 

differentsiatsiyasi va tovar diversifikatsiyasiga bo‘linadi. 

Tovar diversifikatsiyasi bu – tovar strategiyasi turi bo‘lib, unga asosan korxona 

ishlab chiqarilayotgan maxsulotlar sonini kengaytiradi va yangi bozorlarni egallab olish, 

qo‘shimcha foyda olish maqsadida ishlab chiqarishning bir-biri bilan bog‘lik bo‘lmagan 

ikki yoki undan ortiq turini bir vaqtning o‘zida kengaytirishi va rivojlantirishidir. 

Tovar diversifikatsiyasi o‘zida raqobatchi tovarlardan ajralib turuvchi qiladigan bir 

qator asoslangan  tovar modifikatsiyasini ishlab chiqish jarayonini mujassamlashtiradi. 

Bozorni modifikatsiyalashda sotish hajmini oshirish, iste’molchilar ishonchini 

qozonish, yangi bozor segmentlariga tovarni chiqarish, mijozlar e’tibori va qiziqishini 

ushbu firma chiqarayotgan tovarlarga qaratish, xaridorlarni tovarni intensiv iste’molini 

rag‘batlantirish orqali amalga oshiriladi. 

Tovarni modifikatsiyalashda tovar sifatini oshirish, tovar xossasini yaxshilash, 

tovarni bezash va tashqi dizaynini yaxshilash ko‘zda tutiladi. 

Marketing-miksni modifikatsiyalashda esa marketing elementlaridan to‘liq 

ishlatishni nazorat qilish optimal maqsadda marketing elementlarini shakllantirish va 

qo‘llash ko‘zlanadi. 

Diversifikatsiya tovarlarni turli tumanligi hisobiga jalb etuvchanligini yaxshilashga 

asoslanadi. 

Tovar diversifikatsiyasining maqsadi bo‘lib iste’molchilarni tovarni afzal ko‘rish, 

alohida bozor yoki bozor segmenti xususiyatlarini hisobga olish orqali tovarni jalb 

etuvchanligini oshirish, uni raqobatbardoshligini o‘sishi hisoblanadi. 

Tovar diversifikatsiyasi quyidagi omillar bo‘yicha amalga oshiriladi: 

Tovarni qo‘shimcha imkoniyatlari, tovardan foydalanish samaradorligi, 

komfortlilik, ishonchlilik, tovar dizayni va stili. Tovar diversifikatsiyasi firmaning tovar 

siyosatida muhim o‘rin egallaydi. Bu strategiya yangi sotuv bozoriga taklifni 

rejalashtirishda qo‘shimcha tovarlarni ishlab chiqarishni boshlaganda qo‘llaniladi. 

Diversifikatsiya firma faoliyatida barqaror o‘sishini ta’minlash uchun samarali vosita 

sifatida chiqadi. 

Diversifikatsiyani 3 ta turi mavjud: gorizontal, vertikal va kontsentrik. 

Kontsentrik diversifikatsiya korxona uchun yangi tovarni ishlab chiqarishni ko‘zda 

tutadi. Gorizontal diversifikatsiya deganda ilgarigi tovralarga o‘xshash ishlab chiqarish, 

texnik, ta’minot va sotish sharoitlariga yaqin bo‘lgan tovarlarni ishlab chiqarish 

tushuniladi. Vertikal diversifikatsiya esa ilgarigi tovar ishlab chiqarishni sotuv yo‘nalishi 

sifatida ham tovar dasturini chuqurligini o‘stirishni anglatadi. Masalan, go‘sht 

maxsulotlarini sotuvchi maxsus do‘kon mol etishtirishni va selektsiya bo‘yicha ishlab 

chiqarishni qo‘llab-quvvatlaydi. Maqsadli bozorni o‘zlashtirish yo‘llarini qidirishda 

muqobil strategiyalarni aniqlash uchun I.Ansoff tomonidan 1966 yilda taklif etilgan 

“tovar-bozor” matritsasi  ishlatiladi. Bu quyidagi jadvalda ko‘rsatilgan. 

1-jadval 

“Tovar-bozor” matritsasi 

Tovarlar 
Bozorlar 

Joriy Yangi 

Joriy 

Bozorga chuqurroq kirib borish strategiyasi 

Sotishni jadallashtirish 

Yangi xaridorlarni qidirish 

Rakobatchilarni sindirish 

Tovarni iste’mol soxasini kengayishi 

Bozorni rivojlantirish strategiyasi 

Yangi bozorlar 

Yangi sotish xududlari 

Xalqaro bozorlar 

Tovarni ishlatilishini yangi soxalarini 

tuzish 

Yangi 

Tovarni rivojlantirish 

Uz kuchi bilan yangi tovar ishlab chiqarish 

Bitimlarni rivojlantirish 

Litsenziya 

Maxorat bilan ayirboshlash 

Diversifikatsiya 

Gorizontal 

Vertikal 

Kontsentrik 

Manba: Bagiev G.L. i dr. Marketing, M.:Piter, 2005  

1-jadvaldan ko‘rinib turibdiki, firmaning afzalligini o‘sish manbalarini uzaytirishni 

4 ta asosiy strategiyalari bo‘lishi mumkin: 

1. Bozorga chuqurroq kirib borish strategiyasi; 

2. Tovarni takomillashtirish strategiyasi. 

3. Bozorni rivojlantirish strategiyasi; 

4. Diversifikatsiya. 

Yangi tovarlarni ishlab chiqish va qo‘llash innovatsiya siyosatining tamoyil va 

uslublariga, xususan, tovar innovatsiyasi jarayoniga mos holda amalga oshiriladi. 

Tovar innovatsiyasi jarayoni 6 bosqichni o‘z ichiga oladi: 

• yangi tovar haqida g‘oyani qidirish 

• g‘oyani tanlash 

• yangi tovar g‘oyasini tijoratlashuvini iqtisodiy tahlili 

• tovarni ishlab chiqish 

• bozor sharoitida uni tajribadan utkazish 

• tovarni bozorga qo‘llash 

Tovar innovatsiyasi jarayoni yangi tovar haqida g‘oyani qidirish bilan boshlanadi. 

Yangi tovar g‘oyani qidirishni asosi bo‘lib tovar haqidagi ichki va tashki g‘oyalar manbai 

xisoblanadi. 

Tashqi tovar haqidagi g‘oyalar manbaiga: savdo korxonalari, xaridor va 

iste’molchilar, rakobatchilar, yarmarka va ko‘rgazmalar, tadqiqot institutlari, 

ta’minotchilar, vazirliklar va boshqa davlat institutlari kiradi. 

Tovar haqidagi ichki g‘oyalar manbaiga: marketing tadqiqotlari bo‘limi, ishlab 

chiqarish bo‘limi, marketing bo‘limini barcha qismlari, xalqaro iqtisodiy xamkorlik 

bo‘limi, tovarni tayyorlash bo‘limi kiradi. 

Tovar innovatsiyasi jarayoni bosqichlari o‘z mazmuniga ko‘ra yangi tovarni 

rejalashtirish jarayonini ifodalaydi. 

Yangi tovarni rejalashtirishning vazifasi muqobil variantlarni qidirish va ishlab 

chiqishdan iboratdir. 

 Yangi tovarni rejalashtirish uchun turli uslublar qo‘llaniladi. Yangi tovar haqida 

g‘oyani  baholashda bozorni  tadqiq qilish va ijodiy uslublardan foydalaniladi. 

Iqtisodiy tahlil bosqichida foydani solishtirish, zararsizlikni baholash uslubi, xavf-

xatar tahlili uslublaridan foydalaniladi. 

Tovarni ishlab chiqish bosqichlarida tovar ishlab chiqish uslublari, tovar markasini 

ishlab chiqish texnikasi uslublari, xarajatlarni hisoblash uslublari ishlatiladi. 

Tovar diversifikatsiyasi bu – tovar strategiyasi turi bo‘lib, unga asosan korxona 

ishlab chiqarilayotgan maxsulotlar sonini kengaytiradi va yangi bozorlarni egallab olish, 

qo‘shimcha foyda olish maqsadida ishlab chiqarishning bir-biri bilan bog‘lik bo‘lmagan 

ikki yoki undan ortiq turini bir vaqtning o‘zida kengaytirishi va rivojlantirishidir. 

Tovar diversifikatsiyasi o‘zida raqobatchi tovarlardan ajralib turuvchi qiladigan bir 

qator asoslangan  tovar modifikatsiyasini ishlab chiqish jarayonini mujassamlashtiradi. 

Bozorni modifikatsiyalashda sotish hajmini oshirish, iste’molchilar ishonchini 

qozonish, yangi bozor segmentlariga tovarni chiqarish, mijozlar e’tibori va qiziqishini 

ushbu firma chiqarayotgan tovarlarga qaratish, xaridorlarni tovarni intensiv iste’molini 

rag‘batlantirish orqali amalga oshiriladi. 

Rentabellik – korxona faoliyatining foydalik darajasi. Uning uch xil ko‘rsatkichi 

mavjud: korxona aktivlari rentabelligi, xususiy kapital rentabelligi va sotilgan mahsulot 

rentabelligi. Bu ko‘rsatkichlarni balansdagi (sof) foyda ko‘rsatkichini korxona 

aktivlarining o‘rtacha yillik qiymati, muomalaga chiqarilgan aktsiyalar miqdori, xususiy 

kapital miqdori va sotilgan mahsulot tannarxiga nisbati bilan aniqlanadi. 

Iqtisodiy nochor korxona – kreditorlarning tovar (ish, xizmat)lar haqini to‘lash 

bo‘yicha talablarini qondirish, shuningdek, byudjet va nobyudjet fondlariga majburiy 

to‘lovlarni ta’minlashga layoqatsiz bo‘lgan korxona. 

Moliyaviy sog‘lomlashtirish – korxonaning bankrotligini bartaraf etish yoki 

raqobatbardoshligini oshirish maqsadida chora-tadbirlar tizimini qo‘llash orqali uning 

moliyaviy holatini sog‘lomlashtirish. Bu borada ko‘rilgan chora-tadbirlar mamlakatimiz 

iqtisodiyotini ortiqcha yukdan xalos qilish, byudjet va ish haqi bo‘yicha umumiy miqdori 

1 trillion so‘m kreditorlik qarzini uzish, bankrot korxonalar negizida 100 dan ortiq yangi 

turdagi ishlab chiqarish quvvatlarini tashkil etish, qo‘shimcha ravishda 17 mingdan ortiq 

ish o‘rni yaratish imkonini berdi. 

Xulosa qilib aytganimizda korxonaning rivojlantirish, uning samaradorligini 

oshirish uchun mavjud imkoniyatlarni ishga solish zarur va bizning fikrimizcha 

korxonaning ilm fan bilan aloqalarini kuchaytirish talab qiladi. Korxona o‘z faoliyatini 

tahlil qilish va uni rivojlantirishga olib keladigan omillarni belgilashi uchun yirik 

iqtisodchi olimlar bilan shartnoma asosida ish olib borishi kerak bo‘ladi. Bu o‘z 

samarasini beradi deb hisoblaymiz. 

